
 

Haitian Creole 

 

Pou Piblikasyon Imedya: 04/06/2015 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO ANONSE KANPAY MILTI-MEDYA POU KONBAT CHOFÈ YO 

KAP KONDWI AFEBLI NAN NEW YORK 
 

Sansibilizasyon Piblik ankou ak efò ranfòsman pou ede Eta New York atenn ane 
rekò ki pi ansekirite pou Kondwi nan 2014 

 
Gouvènè Andrew M. Cuomo jodia te anonse ke Eta New York pral kòmanse yon 
kanpayi milti-medya nan tout eta kap itilize tablo afichaj, radyo, televizyon ak medya 
sosyal pou fè otomobilis yo sonje sou enpak mòtèl ki genyen sou kondwit afebli. 
Kanpay, ki finanse pa Komite Sekirite Woutyè Gouvènè a bati sou efò ankou eta pou 
konbat kondwi sou enfliyans epi redwi sou kantite aksidan mòtèl nan sikilasyon. 
 
“Alkòl sou volan pa gen plas sou wout yo nan New York e administrasyon nou an te fè l 
yon priyorite pou diminye sou konpòtman iresponsab ak danjere,” Gouvènè Cuomo te 
deklare. “Nou te obsève yon rekò fèb sou kantite lanmò ki gen rapò avèk DWI ane pase 
e avèk kanpay sa nap chèche bati sou siksè sa, anpeche plis chofè ki afebli dèyè volan, 
epi evite plis trajedi ki kapab evite.” 
 
Done preliminè montre ke Eta New York te anrejistre 1,037 aksidan sikilasyon nan 
2014, sa ki te kantite pi fèb nan aksidan sikilasyon mòtèl depi eta te kòmanse kenbe 
rejis yo nan 1925. Nan 2013, 1,199 moun te mouri nan aksidan kolizyon machin.  
 
Swasant-dizwit tablo kanpay afich avèk yon mesaj ki li ‘Impaired Drivers Take Lives. 
[Chofè ki sou enfliyans alkòl retire lavi.] Panse’ pral parèt kounye a toupatou nan eta. 
Komite Sekirite Woutyè Gouvènè a [Governor’s Traffic Safety Committee (GTSC)] 
egalman te pwodui yon anons sèvis piblik 30 segonn  nan kad kanpay la. Anons lan 
prezante yon Twoupè Eta kap enfòme yon konjwen sou anivèsè nesans pitit fi l ke yon 
chofè ki sou enfliyans alkòl te touye mari l. Nan fen anons lan, pitit fi a, kounye a ki 
grandi e nan yon simityè, te di ‘se te yon jou yon chofè ki te sou enfliyans alkòl te touye 
papa m. Se konsa mwen selebre anivèsè nesans mwen kounye a. Chofè ki sou 
enfliyans alkòl ka retire lavi. Panse.’  
 
Anons sèvis piblik la pral byento difize sou kab ak rezo estasyon radyo ak televizyon 
nan tout eta e GTSC, DMV ansanm avèk lòt ajans yo nan eta pral sipòte l atravè chanèl 
medya sosyal yo. 

Chuck DeWeese, Komisyonè Adjwen nan Komite Sekirite Woutyè Gouvènè a te 
deklare, “Kondwi sou enfliyans se toujou yon pwoblèm nan New York. Apati 2009-2013, 
yon mwayèn 342 aksidan sikilasyon mòtèl te rive chak ane nan rezilta kondwi ki gen 
rapò avèk kondwi sou enfliyans alkòl. Avèk sipò anpil ajans eta ansanm avèk lapolis 
konte ak minisipal, GTSC pral kontinye efò konjwen l pou redwi lanmò ki gen rapò avèk 
chofè kap kondwi sou enfliyans alkòl. Kondwi sou enfliyans alkòl oswa dwòg 
konplètman inakseptab.” 
 
David Donovan, Prezidan, Asosyasyon Difizyon Eta New York te deklare, “Manm 
estasyon radyo ak televizyon nan Asosyasyon Difizyon Eta New York kontan dèske li te 
patisipe nan dènye kanpay sansibilizasyon GTSC kont chofè yo ki sou enfliyans alkòl. 
Kopi a, ki te konsevwa pa GTSC, ak pwodiksyon, ekspè ki pwodui pa Biwo Sèvis 
Jeneral Sant Medya, pral ede sove lavi nan Eta New York.” 
 
Depi Gouvènè a te antre nan administrasyon an, Eta New York te aplike yon apwòch 
agresif pou konbat kondwi sou enfliyans alkòl. Lè yo ogmante pwogram rezo konte eta 
STOP-DWI , GTSC itilize yon mobilizasyon aplikasyon nan echèl eta pandan peryòd 
vakans yo e an konjonksyon avèk mezi nasyonal vigoure pou diminye sou chofè yo kap 
kondwi sou enfliyans alkòl. Nan 2014, Fondasyon STOP-DWI te lanse aplikasyon mobil 
‘Have a Plan’ ‘Gen yon plan’ pou redwi sou chofè yo kap kondwi sou enfliyans alkòl epi 
ankouraje otomobilis yo pou jwenn yon fason ki ansekirite pou ale lakay yo olye ke yo 
kondwi. Pou telechaje aplikasyon gratis la, klike la. 
 
Eta a te pran etap tou pou ranfòse lwa pou kondwi sou enfliyans alkòl ane pase. Apati 
1ye novanm 2014, chofè yo ki kondane pou DWI oswa DWAI twa oswa plis tan nan 15 
ane ap fè fas a akizasyon krim Klas D, jiska sètan nan prizon ak yon penalite jiska 
$10,000. 
 
Pou jwenn plis enfòmasyon sou efò eta pou konbat kondwi sou enfliyans alkòl, kontakte 
Komite Sekirite Woutyè Gouvènè a nan 518-474-5111, oswa vizite 
http://www.safeny.ny.gov/. 

